
 “Тут і цяпер” вырашыла 
высветліць, што пла-
нуюць рабіць палітыкі, 
якія замахнуліся на 
прэзідэнцкае крэсла, 19 
снежня: накрываць стол 
і святкаваць перамогу ў 
коле сяброў альбо рабіць 
гучныя заявы аб тым, 
што назаўсёды сыход-
зяць з палітыкі. Альбо 
выходзіць на плошчу.

ДЗМІТРЫЙ УС ПРАГНАЗУЕ 
ЦЯЖКАСЦІ ПРАЗ ГОД

Дзмітрый Ус назваў пы-
танне пра планы пасля вы-
бараў правакацыйным.

—  Пажывём  —  пабачым, 
—  пафіласофску  адказаў  ён. 
— Не магу сказаць, што я мо
цна  знервуюся,  калі  не  займу 
прэзідэнцкае  крэсла.  Крэсла 
тут увогуле не пры чым. У краі
не  пануе  беззаконне,  верты
каль  улады  робіць  выбар 
замест  людзей.  Дык  пра  якія 
выбары  можна  ўвогуле  весці 
гаворку?  Трэба,  каб  незалеж
ныя  назіральнікі  пералічвалі 
бюлетэні, а не лічылі ў камісіях 
так, як выгадна ўладзе.

Я не ведаю, ці прыду 19 аль
бо  20  снежня  на  плошчу.  На 
мой  погляд,  для  таго,  каб  вый
сці на плошчу, трэба саспець.  І 
для  некаторых  беларусаў  гэта 
не  так  проста.  Справа  ў  тым, 
што многія яшчэ маюць, так бы 
мовіць, “запас тлушчу”, і таму на 
плошчу дакладна не пойдуць. А 
вось калі запасы скончацца (па 
маіх  прагнозах,  гэта  адбудзец
ца праз годпаўтара, якраз калі 
прададуць  некаторыя  буйныя 
беларускія  прадпрыемствы), 
тады  людзі  пачнуць  прасынац
ца. А цяпер МВФ крэдыт дасць, 

таму  на  гэты  год  грошай,  каб 
пракарміць  вертыкаль,  яшчэ 
хопіць.  А  вось  праз  годзік
паўтара,  я  думаю,  здарыцца 
эканамічны  калапс.  Ўсё  пачне 
рушыцца.  І  тады, калі батарэі ў 
доме  будуць  халодныя,  людзі 
выйдуць  на  плошчу.  А  зараз 
не  думаю,  што  19  снежня  там 
збярэцца шмат народа…

ВІТАЛЬ РЫМАШЭЎСКІ 
ГАТОВЫ ДА БАРАЦЬБЫ

Віталь Рымашэўскі пад-
час кароткіх тэлеэфіраў 
змог заваяваць сімпатыі 
многіх беларусаў. Ён кажа, 
што ў выпадку перамогі 
павіншуе народ з гэтай пад-
зеяй, а потым адразу зой-
мецца кадравымі пераста-
ноўкамі.

—  Пасля  віншаванняў  зай
муся  падборам  кадраў,  буду 
ладзіць сходы ўсіх сілавых ве
дамстваў  і  даваць  заданні  па 
рэфармаванні эканомікі, раіц
ца  з  дэмакратычнымі  сіламі 
наконт таго, на які час прызна
чаць  выбары  ў  парламент,  — 
гаворыць  Рымашэўскі.  —  Але 
першае  —  гэта  кадравыя  пе
растаноўкі.  Ну  а  потым  ужо 
дойдзе і да ўказаў. Зразумела, 
усё  гэта  будзе  рабіцца  пасля 
інаўгурацыі,  аднак  рыхтавац

ца  трэба  ўжо  на  наступны 
дзень пасля перамогі.

— Лукашэнку прапануе-
це нешта?

—  Свабоду  перамяшчэння 
па  зямным  шары.  Чуў,  што  ў 
Венесуэле  ў  яго  нібыта  ёсць 
нейкая база… Але, ведаеце, я 
адразу кажу, што не буду зай
мацца  ягонай  асобай  спецы
яльна.  За  гэтыя  16  год  да  яго 
і  так  было  дастаткова  перса
нальнай  увагі.  Калі  ён  учыніў 
злачынствы,  то  гэтым  будуць 
займацца  суды.  Калі  трэба 
будзе  прыняць  нейкае  іншае 
рашэнне наконт ягонага лёсу, 
то гэта зробіць парламент.

— А якім будзе для вас 19 
снежня, калі не пераможа-
це?

—  Тады  19  снежня  будзе 
днём  змагання  на  Кастрыч
ніцкай  плошчы.  Колькі  будзе 
цягнуцца  гэтае  змаганне  — 
паглядзім,  бо  тут  шмат  што 
залежыць  ад  народа.  І  Віталь 
Рымашэўскі  адзін,  самастой
на,  наўрад  ці  вырашыць  лёс 
беларускай  краіны.  Шмат  за
лежыць ад таго, колькі людзей 
прыйдзе на плошчу і наколькі 
яны будуць актыўныя. Пагляд
зім,  карацей.  Будзем  рабіць 
усё магчымае.

Старшыня аргкамітэта 
Беларускай сацыял-дэ-
макратычнай партыі «На-
родная грамада» Мікалай 
Статкевіч пра свайго сябра-
канкурэнта Дзмітрыя Уса.

«Пад Брэстам, у СвятаМі
хайлаўскай  царкве,  бацюш
ка  благаславіў  на  перамогу 
мяне  і  Дзмітрыя  Уса.  У  нас 
агульны  мэсідж  —  выбараў 
няма. Мы толькі парознаму 
яго даводзім.

Наша  знаёмства  адбы
лося,  можа,  гадоў  15  таму. 
Дзмітрый Іванавіч Ус быў па
мочнікам Георгія Таразевіча 
—  мудрага,  сумленнага  ча
лавека,  аднаго  з  заснаваль
нікаў  нашай  партыі.  Я  лічу 
Таразевіча  адным  са  сваіх 
настаўнікаў.

Пасля  смерці  Таразевіча 
Ус  быў  дэпутатам  Мінскага 
гарсавета. Па грошах ён нанёс 
страты розным махінатарам у 
мільёны  долараў.  Была  гісто
рыя  з  ягонай  хваробай,  калі 
ён ледзь не памёр.

Але Ус змагаецца. Ён бліску
ча правёў сёлета кампанію па 
мясцовых выбарах, калі па афі
цыйных лічбах ён набраў 38%. 
А 70% потым падпісалася, што 
за яго галасавала.

Яму цяжка фізічна, але ён 
змагаецца. Пасля сустрэч ён 
ляжыць  пад  кропельніцай. 
Ус  вельмі  мужны  чалавек. 
Хай ён не надта падрыхтава
ны  да  тэлевізара,  гаворыць 
не  вельмі  складна,  але,  па
верце, у яго ёсць свой элек
тарат».

ЗМІЦЕР ПАНКАВЕЦ

 ВЫБАРЫ-2010

СУПРАЦЬ 
ЛЯДОВЫХ  
ПАЛАЦАЎ

Заканчэнне на стар. 3

Неўзабаве беларусам трэба будзе зрабіць свой выбар

БЕЛАРУСКАЯ ГАЗЕТА

ЯКІЯ ПЛАНЫ Ў КАНДЫДАТАЎ У 
ПРЭЗІДЭНТЫ ПАСЛЯ ВЫБАРАЎ

ЮРЫЙ ЧАВУСАЎ, ПАЛІТОЛАГ: 

“ШТО ЧАКАЛАСЯ,  
ТОЕ І АДБЫЛОСЯ”.

— Я не магу сказаць, што шчыра чакаў і пільна сачыў за гэтым 
сходам. Прагледзеў у навінах выступ Лукашэнкі. Апроч ягонага 
выступу там больш нічога цікавага не было. Хіба здзівіў набор 
падарункаў на буйную суму, якія далі дэлегатам: скураныя пар
тфелі,  мікрахвалёўкі.  Гэта  пазабавіла.  Выступ  Лукашэнкі  меў 
перадвыбарны  характар  —  суцэльныя  лозунгі.  Увогуле,  што 
чакалася,  тое  і  адбылося.  Сапраўдная  праграма  дзеянняў  на 
наступны перыяд на такіх сходах не агучваецца. Напрыклад, на 
папярэднім сходзе ніхто не казаў, што прыйдзецца жыць сваім 
розумам, плаціць за газ і нафту па поўнай, што знікне грашовая 
падтрымка  з  Расіі.  Тое,  што  нас  чакае  ў  наступныя  пяць  гадоў 
прэзідэнцтва  Лукашэнкі,  вельмі  мала  залежыць  ад  таго,  што 
было агучана на гэтым сходзе.

АЛЕНА КАРПОВІЧ, МНАГАДЗЕТНАЯ МАЦІ, НАСТАЎНІЦА 
(МАЛАДЗЕЧНА): 

“НЕ ВЕРУ НІ Ў ЯКІЯ АБЯЦАНКІ”.
— Абяцанкам аб тым, што дапамога па доглядзе дзіцяці буд

зе прывязана да зарплаты, я не веру. Адназначна такога не буд
зе. Бо, папершае, атрымаецца надта вялікая розніца паміж тым, 
што ёсць сёння, і сярэдняй зарплатай. Каб такога дасягнуць, ім 
трэба павялічыць дапамогу разы ў тры, калі не ў чатыры. Мне 
вельмі смешна ад таго, як яны падымаюць памер гэтай дапамогі 
— за паўгода паднялі мо на 20 000 рублёў. Параўнайце з ростам 
цэн на ўсё. І зараз, калі краіна ў даўгах, як у шаўках, у іх раптам 
з’явяцца грошы для маці?! 

Падругое  —  ільготы.  Кіраўнік  дзяржавы  кажа,  што  шаль

ных  ільгот не будзе. А калі яны ў нас былі шальныя? У нас  іх, 
лічы,  і  не  было.  Так,  калісьці  былі  льготы  на  лекі  для  дзяцей 
ва ўзросце да года, але выпісваліся толькі беларускія і самыя 
танныя. А зараз нават і гэтага няма. Усё толькі за свае грошы. 
Пра пуцёўкі ў санаторыі ўвогуле маўчу. Хто іх дзе даевыбівае? 
Ваенная тайна. 

АЛЕГ ТРУСАЎ, СТАРШЫНЯ ТАВАРЫСТВА  
БЕЛАРУСКАЙ МОВЫ: 

“УПЕРШЫНЮ ПУБЛІЧНА ЎЗНЯТА ПЫТАННЕ МОВЫ”.
— Мае чаканні апраўдаліся: упершыню на чацвёртым Усебе

ларускім сходзе было публічна ўзнята пытанне мовы. Прытым, 
падарункам  лёсу  для  нас  з’явілася  эстонская  беларуска,  якая 
падняла гэтае пытанне афіцыйна і прымусіла прэзідэнта гавары
ць з ёй пабеларуску.  І я  гутарыў з адным дэпутатам сходу. Ён 
кажа, ўсе разумеюць, што трэба пабеларуску гаварыць. А прэзі
дэнт казаў, што беларуская мова — найважнейшая каштоўнасць 
і што ёсць, аказваецца, гвалтоўная русіфікацыя. Сёння ён ужыў 
гэтае слова. Там упершыню з’явіўся раздзел “культура”, і ўпер
шыню  ў  гэтым  кавалку  акрэсліліся  адносіны  да  мовы.  Такога 
не было ні на адным сходзе. Так што я лічу гэта пэўным крокам 
наперад.  Невялікі,  канечне,  але  зрух  ёсць.  А  цяпер  паглядзіце 
на нашых апазіцыянераў. Што мы чуем? Статкевіча і Міхалевіча 
паруску з жахлівым акцэнтам. Затое, як цудоўна трымаўся Кас
тусёў! Яго адзінага прэзідэнт і пахваліў. За мову і сімволіку.

ЛЕРА СОМ, НАСТАЎНІЦА, ПАЭТКА (ПОЛАЦК): 

“ГЭТЫ СХОД НІКОМУ НЕ ЦІКАВЫ”.
—  Гэтае  мерапрыемства  нагадала  маё  дзяцінства.  Калі  я, 

яшчэ  маленькая,  назірала  па  старым  чорнабелым  тэлевізары 
за рознымі з’ездамі КПСС. Цяпер адбываецца нешта абсалютна 
падобнае: хтосьці штосьці гаворыць, камусьці хлопаюць, і сэнс 
гэтага дзеяння цалкам незразумелы. Настаўнікі ні разу гэта не 
абмяркоўвалі. Усе абмяркоўваюць толькі выступы незалежных 
кандыдатаў  у  прэзідэнты.  Тых,  хто  сімпатызуе  Лукашэнку,  я  не 
сустракала.  А  пра  сход  ніхто  нічога  не  кажа,  як  быццам  яго  і 
няма. Яшчэ папулярная тэма — павышэнне зарплаты. Усе рады, 
што да Новага года можна будзе нешта купіць. Бо хочацца ж свя
та, як у нармальных людзей. 

Беларусь наблізілася да галоўнай мэты — высокага ўзроў
ню  і  якасці  жыцця  народа.  Пра  гэта  ва  ўступным  слове  на  IV 
Усебеларускім  народным  сходзе  заявіў  Прэзідэнт  Беларусі 
Аляксандр Лукашэнка. “У Беларусі гэтыя прадстаўнічыя фору
мы маюць значны аўтарытэт  і прызнанне.  Дастаткова ўспом
ніць іх храналогію”, — адзначыў кіраўнік дзяржавы.

Прэзідэнт нагадаў, што першы сход праходзіў у крытычны 
перыяд  жыцця  краіны.  Паводле  яго  слоў,  менавіта  тады  быў 
выбраны эвалюцыйны шлях стварэння, а не шокавая тэрапія з 
рабаваннем людзей і ўзбагачэннем асобнай купкі людзей.

Другі з’езд увайшоў у гісторыю тым, што на ім была прыня
та сучасная беларуская мадэль развіцця і высунута ідэя, якая 
змагла кансалідаваць грамадства, — пабудова моцнай квітне
ючай краіны.

Трэці  сход,  прадоўжыў  Аляксандр  Лукашэнка,  замацаваў 
наяўную  высокую  дынаміку  сацыяльнаэканамічнага  развіц
ця краіны і вылучыў новую стратэгічную задачу — стварэнне 
дзяржавы  для  народа,  тым  самым  павярнуўшы  ўсю  палітыку 
тварам да чалавека.

“Адным  словам,  рашэнні  папярэдніх  з’ездаў  дазволілі  Бе
ларусі  адбыцца  як  незалежнай  дзяржаве,  значна  нарасціць 
эканамічны  патэнцыял,  забяспечыць  прагрэсіўнае  сацыяль
нае  развіццё,  —  адзначыў  Прэзідэнт  Беларусі.  —  У  кароткія 
гістарычныя тэрміны мы прайшлі вялізны шлях. Адвялі краіну 
ад той бездані, ля краю якой яна апынулася ў пачатку 90х, і на
блізіліся да галоўнай мэты — высокага ўзроўню і якасці жыцця 
нашага народа”.

БЕЛТА.

 ДАРЭЧЫ

ЦІ АПРАЎДАЎ ВАШЫ ЧАКАННІ 
УСЕБЕЛАРУСКІ СХОД?

Цяперашні Усебеларускі сход не надта адрозніваўся ад трох 
папярэдніх

РЫГОР КАСТУСЁЎ СПАДЗЯЕЦЦА НА 
ДРУГІ ТУР

Намеснік старшыні Партыі БНФ Ры-
гор Кастусёў дакладна 19 і 20 снежня 
не будзе піць гарэлку. Нават калі будзе 
святочная нагода.

—  Шчыра  кажучы,  я  нават  і  не  думаў 
пра  тое,  што  буду  рабіць  на  наступны 
дзень пасля выбараў, — кажа Рыгор Ан
дрэевіч.  —  Дый  19  снежня  новаабраны 
прэзідэнт яшчэ будзе ніхто, бо да інаўгу
рацыі  ён  не  мае  права  выконваць  свае 
абавязкі.

Калі зоркі сыдуцца і я перамагу, то, зра
зумела, запрашу сяброў. Але не для таго, 
каб  стол  накрыць  і  чарку  выпіць,  а  для 
таго, каб спытацца, што рабіць далей. Ар
ганізуем нешта накшталт мазгавога штур
му. А гарэлку піць я не дужа прыхільнік.

А калі 19 снежня прайграем, то ідзём на 
плошчу. І 20га, думаю, таксама будзем на 
плошчы. Але я мяркую, што 19 снежня ніх
то не пераможа, і будзе другі тур выбараў.

АЛЕСЬ МІХАЛЕВІЧ ПАЦІСНЕ РУКУ 
ПЕРАМОЖЦУ

Палітык Алесь Міхалевіч гаворы-
ць, што ў выпадку пройгрышу будзе 
разглядаць прапановы аб працаўлад-
каванні ад новаабранага кіраўніка 
дзяржавы. Калі такія прапановы, зра-
зумела, будуць.

—  Пасля  перамогі  на  выбарах  трэба 
будзе  вырашаць  фармальнасці  з  уступ
леннем на пасаду, — гаворыць Міхалевіч. 
—  Дзеючы  прэзідэнт  яшчэ  некалькі  ме
сяцаў  будзе  кіраваць  краінай,  а  я  зай
муся  вырашэннем  тэхнічных  пытанняў 
—  падрыхтоўкай  інаўгурацыі,  падборам 
кадраў і г.д.

Калі  перамога  будзе  не  на  маім  баку, 
аднак  будзе  сумленнай,  я  абавязкова 
павіншую новага кіраўніка Беларусі  і па
цісну яму руку.

— А калі пераможца прэзідэнцкай 
гонкі прапануе вам увайсці ў ягоную 
каманду, пагадзіцеся?

—  Усё  залежыць  ад  таго,  якой  будзе 
гэтая прапанова. Зразумела, што я як адэ

кватны  чалавек  разглядаю  магчымасці 
работы не толькі на пасадзе прэзідэнта. З 
іншага боку, калі сённяшняя сістэма кіра
вання будзе захавана, і калі прэзідэнт па
ранейшаму  будзе  мець  абсалютную  ўла
ду, мне не вельмі хацелася б працаваць у 
ягонай камандзе.

— Ці правільна я зразумела, што 
калі зноў пераможа Лукашэнка, то ў 
ягоную каманду вы не пойдзеце?

— Калі не зменіцца сістэма, то праца
ваць у камандзе Лукашэнкі не буду.

ВІКТАР ЦЯРЭШЧАНКА ЗАПРОСІЦЬ 
КАНКУРЭНТАЎ ВА ЎЛАДУ

Віктар Цярэшчанка ў выпадку пера-
могі абяцае даць партфель кожнаму з 
тых, хто цяпер зарэгістраваны канды-
датам у прэзідэнты.

—  Самае  галоўнае,  што  зраблю  20 
снежня,  гэта  збяру  ўсіх  дзевяць  кан
дыдатаў  на  прэзідэнцкую  пасаду,  каб 
сфарміраваць  каманду,  —  абяцае  Віктар 
Іванавіч.  —  Усе,  хто  змагаўся  за  прэзі
дэнцкую пасаду, будуць мной запрошаны 
ва  ўладу.  Я  нават  ужо  прыкладна  ведаю, 
хто і дзе будзе працаваць.

— А калі перамога будзе не за вамі?

— Ну не ведаю, ці запросяць мяне не
куды.  Моцна  сумняваюся.  Асабліва  калі 
гаворка ідзе пра цяперашнюю ўладу…

ЯРАСЛАЎ РАМАНЧУК НЕ ЛІЧЫЦЬ 
ГЭТЫЯ ВЫБАРЫ ДЭМАКРАТЫЧНЫМІ

Але ў выпадку перамогі вып’е кубак 
свежавыціснутага соку.

—  Калі  перамагу,  то  абавязкова  збя
ромся ў кабінеце ўсім штабам і адзначым 
перамогу,  —  марыць  вядомы  эканаміст. 
— Я вып’ю свежавыціснутага соку, а людзі 
паднімуць бакалы шампанскага. І пачнём 
працаваць  —  складаць  планы,  думаць 
над структурай улады, прызначэннямі.

А калі выбары выйграю не я, то ў вы
падку,  калі  пераможа  дэмакратычны 
кандыдат,  буду  радавацца  за  яго,  прапа
ноўваць  свае  рашэнні.  А  калі  кіраўніком 
дзяржавы  застанецца  Аляксандр  Лука
шэнка, будзем разам з маімі калегамі раіц
ца, што рабіць далей. Віншаваць яго я не 
буду, бо пакуль не бачу нагоды для таго, 
каб  прызнаваць  выбары  дэмакратычны
мі.  Калі  будзе  дэмакратычны,  адкрыты 
падлік  галасоў,  тады,  можа,  і  павіншую. 
Але верагоднасць гэтага вельмі малая…

МАРЫНА МІТ

Заканчэнне.   
Пачатак на стар. 1 ЯКІЯ ПЛАНЫ Ў КАНДЫДАТАЎ У 

ПРЭЗІДЭНТЫ ПАСЛЯ ВЫБАРАЎ

Наяўнасць такога пашпарта 
з’яўляецца адной з умоў 
Еўразвяза для тых кран, якія 
прэтэндуюць на ўступленне 
ў Еўразвяз або на бязвізавы 
рэжым з краінамі, якія ўва-
ходзяць у яго склад.

Як  падае  БелаПАН,  пра 
гэта  паведаміў  8  снежня  на 
прэсканферэнцыі  ў  Мінску 
начальнік  дэпартамента  па 

грамадзянстве і міграцыі МУС 
Аляксей Бягун.

Паводле яго слоў, першымі 
біяметрычнымі  дакументамі 
стануць  дакументы  для  асоб 
без  грамадзянства,  якія  зна
ходзяцца ў Беларусі,  і людзей, 
якія  атрымалі  ў  краіне  статус 
бежанца.  Затым  будзе  выра
шацца  пытанне  выдачы  на
цыянальных  біяметрычных 
пашпартоў.  Як  адзначыў  Бя

гун,  асноўная  арганізацыйная 
і  падрыхтоўчая  работа,  што 
папярэднічае  пачатку  выдачы 
біяметрычных  дакументаў, 
будзе праведзена ў 2011 годзе.

Гаворачы  пра  звесткі,  якія 
будуць  змяшчацца  ў  біямет
рычных  дакументах,  Бягун 
паведаміў,  што  абавязкова 
будуць  прысутнічаць  адбіткі 
пальцаў,  фотаздымкі  і  даныя, 
якія  зараз  ёсць  у  нацыяналь

ных пашпартах.
Колькі будзе каштаваць для 

беларуса  новы  біяметрычны 
пашпарт,  Бягун  адказаць  не 
змог. Ён паабяцаў, што паваль
най  пашпартызацыі  насель
ніцтва не будзе. Разам з новы
мі пашпартамі будуць лічыцца 
сапраўднымі  і  пашпарты  ста
рога ўзору да заканчэння тэр
міну іх дзеяння.

РАДЫЁ СВАБОДА

БІЯМЕТРЫЧНЫЯ ПАШПАРТЫ – З 2012 ГОДА

Многія кандыдаты ў прэзідэнты разлічваюць на пратэстныя настроі ў грамадс-
тве і Плошчу

Парадоксы жыцця

Пасля прамоў кандыдатаў 
у прэзідэнты беларускім 
выбаршчыкам прапанавалі 
незвычайную “палітычную 
страву” — дэбаты.

Насамрэч  гэтае  новае  — 
добра  забытае  старое.  Нешта 
падобнае адбывалася і ў 1994 
годзе.  Напярэдадні  другога 
тура выбараў у тэлеэфіры сус
трэліся  ягоныя  ўдзельнікі  — 
тагачасны  прэм’ер  Вячаслаў 
Кебіч і дэпутат Вярхоўнага Са
вета  Аляксандр  Лукашэнка,  а 
таксама  шасцёра  журналістаў 
з розных выданняў, якія і зада
валі пытанні палітыкам.

Гэтым  разам  журналістаў 
было  менш  (можна  сказаць, 
наогул  не  было,  бо  Пракопаў 
з Крывашэевым маюць больш 
падстаў лічыцца прапагандыс
тамі),  а  кандыдатаў  —  больш. 
Праўда,  неўзабаве  пасля  па
чатку  дэбатаў  колькасць  уд
зельнікаў  скарацілася:  Улад
зімір  Някляеў,  пабачыўшы, 
што  Аляксандр  Лукашэнка 
прадказальна  праігнараваў 
размову,  таксама  вырашыў 
сысці,  папярэдне  патлума
чыўшы  гледачам,  што  без 
кіраўніка  дзяржавы  сустрэча 
не мае сэнсу, і заклікаўшы ўсіх 
выйсці на Плошчу 19 снежня.

Такі крок меў свае плюсы і 
мінусы.  Камусьці  ўчынак  Няк
ляева  спадабаўся,  а  хтосьці 
наадварот  палічыў,  што  лідар 
кампаніі  “Гавары  праўду!” 

няўдала спрабаваў прыцягну
ць  да  сябе  ўвагу.  Аднак  гэтая 
сітуацыя  мела  нечаканыя  на
ступствы:  адзін  з  прысутных 
“байцоў ідэалагічнага фронту” 
наехаў... на Лукашэнку.

Натуральна,  Юрый  Прако
паў  спрабаваў  кпіць  з  Улад
зіміра  Някляева.  Вядучы  вы
рашыў пракаментаваць сыход 
палітыка  такім  чынам:  мусіць, 
кандыдат  лічыць,  што  пустая 
тумбачка  лепш  за  яго  падас
ць  перадвыбарную  праграму. 
Але  ўскосна  тым  самым  Пра
копаў папаў і ў Лукашэнку, які 
наогул на дэбаты не з’явіўся.

На жаль, сярод кандыдатаў, 
што  засталіся,  не  знайшлося 
ніводнага,  хто  б  здолеў  апе
ратыўна адрэагаваць на гэта і 
падкрэсліць  пракол  вядучага. 
Выглядае,  што  кожны  з  прэ
тэндэнтаў  на  прэзідэнцкую 

пасаду  знаходзіўся  на  сваёй 
хвалі і думаў толькі пра тое, як 
лепш данесці да гледачоў свае 
“хатнія нарыхтоўкі”.

Калі  гаварыць  пра  недахо
пы, дык нават у гэтай сітуацыі 
палітыкам  бракавала  адзінс
тва.  Андрэй  Саннікаў  казаў, 
што  перад  эфірам  кандыдаты 
дамовіліся  не  адказваць  на 
пытанні  вядучых,  а  самастой
на вызначаць тэмы для размо
вы.  Аднак  шэраг  удзельнікаў 
усёткі  не  стрымаліся  і  пачалі 
дыскутаваць  на  навязаныя  ім 
тэмы.

Але  ж  у  асноўным  прэтэн
дэнты  трымаліся  годна.  На
ват ва ўмовах  ірванай гутаркі 
некаторыя  здолелі  данесці 
да  тэлеаўдыторыі  пэўныя 
пасланні  пра  тое,  чаму  Бела
русі  неабходны  перамены. 
На  правакацыі  вядучых,  якія 

спрабавалі  сутыкнуць  ілбамі 
апазіцыйных  палітыкаў,  тыя 
не паддаліся. Так, прадстаўнікі 
БТ  прапанавалі  Рыгору  Кас
тусёву распавесці пра ягоныя 
супярэчнасці з “прарасійскімі” 
кандыдатамі.  Аднак  прад
стаўнік  партыі  БНФ  трымаўся 
годна  і  заявіў,  што  пытанні  ў 
яго  засталіся  толькі  да  Лука
шэнкі, які ў студыі адсутнічае.

У  звязку  з  гэтым  асобным 
цікавым  назіраннем  былі  па
водзіны  вядучых.  Пракопаў  і 
Крывашэеў трымаліся на знач
най адлегласці ад кандыдатаў, 
мабыць,  памятаючы,  як  іхны 
калега  Азаронак  у  сярэдзіне 
дзевяностых  атрымаў  апля
вуху  ад  Статкевіча.  І  раптам 
высветлілася,  што  “тэлема
лойцы”  выглядаюць  вельмі 
блякла,  калі  нехта  ім  пярэчы
ць. Фактычна Пракопаў і Кры
вашэеў,  сутыкнуўшыся  з  міні
мальным адпорам, разгубіліся 
і аддалі ініцыятыву апазіцыі.

Такім  чынам,  можна  пра
весці  паралель:  Лукашэнка 
лічыцца  выдатным  прамоў
цам,  але  ўжо  шмат  гадоў  ён, 
як і Пракопаў з Крывашэевым, 
працуе выключна ў жанры ма
налога.  Цалкам  магчыма,  што 
ён  проста  баіцца  раўнапраў
най  дыскусіі,  баіцца  выгляда
ць  непераканаўча  на  фоне 
апанентаў  (як  гэта  атрымала
ся  з  вядучымі  дэбатаў)  і  таму 
лічыць  за  лепшае  пазбягаць 
сустрэчы з імі.

ВАЛЯНЦІН СЫЧ

Перамовы прэм’ер-міністраў 
Беларусі і Расіі Сяргея Сідорскага і 
Уладзіміра Пуціна ў падмаскоўным 
Нова-Агарове завяршыліся. 

Кансультацыі  будуць  працягвацца  на 
ўзроўні  экспертаў,    паведаміў  журналіс
там  8  снежня  прэссакратар  кіраўніка 
расійскага ўрада Дзмітрый Пяскоў па вы
ніках сустрэчы прэм’ераў.

*  *  *
Як  паведамляе  РІА  Новости,  планава

лася, што пасля перамоў Пуцін і Сідорскі 
выйдуць  да  прэсы,  аднак,  як  заявіў  Пяс
коў, ніякіх заяваў не будзе.

Пакуль застаюцца пытанні, якія патра
буюць  працягу  перамоў»,  —  сказаў  Пяс
коў, не канкрэтызуючы.

Як паведамлялася раней, у пачатку сус
трэчы Уладзімір Пуцін заявіў, што падчас 
сённяшніх перамоў разлічвае вырашыць 
усе астатнія пытанні па фарміраванні Ад
зінай эканамічнай прасторы (АЭП).

«Сустракаемся,  як  і  дамаўляліся,  у  су
вязі з фактычным заканчэннем сумеснай 
працы  над  вялікім  пакетам  дакументаў, 
які павінен быць пакладзены ў аснову Ад
зінай  эканамічнай  прасторы  трох  краін 
— Расіі, Беларусі і Казахстана», — сказаў 
Пуцін.

У сваю чаргу Сяргей Сідорскі зазначыў: 
беларускі  бок  разлічвае  да  канца  гэтага 
года  вырашыць  усе  пытанні,  звязаныя  з 
пастаўкамі вуглевадароднай сыравіны.

«Ёсць  шэраг  пытанняў,  што  тычацца 
паставак  вуглевадароднай  сыравіны,  я 
хацеў бы, каб мы іх абгаварылі і з пачатку 
года нашы эканомікі працавалі эфектыў
на», — заявіў Сідорскі.

Першы  віцэпрэм’ер  Беларусі  Улад
зімір Сямашка дадаў, што беларуская дэ
легацыя  вядзе  перамовы  ў  Маскве  з  30 

лістапада. «Мы па многіх пытаннях прасу
нуліся», — паведаміў Сямашка.

Асноўная  супярэчнасць  у  расійскабе
ларускіх  перамовах  па  АЭП  —  пытанне 
экспартных  пошлін  на  нафту  і  нафтапра
дукты.  Расія  ў  межах  фарміравання  АЭП 
гатова адмовіцца ад экспартных пошлін на 
нафту, калі Беларусь пагодзіцца пералічва
ць  у  расійскі  бюджэт  вывазныя  пошліны 
на нафтапрадукты ў поўным аб’ёме. Мінск 
такі варыянт не задавальняе.

У  Маскве  таксама  заяўляюць,  што  ў 
выпадку ратыфікацыі да канца 2010 года 
пакета  дакументаў  па  АЭП  усімі  трыма 
краінамі  Мытнага  саюза  —  Расіяй,  Бела
руссю і Казахстанам — пастаўкі расійскай 
нафты  ў  Беларусь  могуць  стаць  бяспош
ліннымі ў поўным аб’ёме ўжо з 1 студзеня.

БЕЛАПАН

ПУЦІН І СІДОРСКІ

Публічныя дэбаты на тэлебачанні выглядаюць у нас як сен-
сацыя

ГАВОРЫЦЬ І ПАКАЗВАЕ АПАЗІЦЫЯ

Селетнія выбары ў нашай такой ста-
більна нязменнай краіне выглядаюць 
ледзь не дзівам заморскім. Мы ж ужо 
паспелі забыцца на тое, што падчас 
выбараў прэзідэнта кандыдатаў можа 
быць больш за аднаго і можна пра 
іх чытаць, сачыць за тэледэбатамі, 
слухаць іх выступленні па радыё.
“ГУЛЯЦЬ ДЫК ГУЛЯЦЬ”

Першым  атрымаў  папярэджанне  ад 
Цэнтральнай  выбарчай  камісіі  Уладзімір 
Някляеў. Старшыня камісіі спадар Лазавік 
заявіў:  “Мы  нават  хацелі  зняць  яго”,  але 
потым  паблажліва  дазволіў:  хай,  маўляў, 
застаецца ў выбарчай гонцы — яго ўдзел 
так  ажыўляе  кампанію.  З  гэтага  можна 
зрабіць  выснову,  што  апазіцыйныя  кан
дыдаты  для  спадара  Лазавіка  —  толькі 
клоўны,  якія  “ажыўляюць”  кампанію.  Ну 
што  ж,  спадар  Някляеў  можа  адказаць 
словамі сваёй песні: “Гуляць дык гуляць”.

ЗА ПЕРАМЕНЫ
Выбарчая камісія, невядома чаго баю

чыся, забараніла збірацца на чатырох га
лоўных плошчах Мінска — Незалежнасці, 
Цэнтральнай,  Перамогі  і  Якуба  Коласа.  І 
гэта пры тым, што многія кандыдаты ўжо 
сёння  заклікаюць  сабрацца  менавіта  на 
плошчы,  праўда,  не  называюць  на  якой. 
Ну  і  халера  з  імі,  забаранілі  і  забаранілі, 
можна  ж  сабрацца  на  праспекце  —  там 
не забаронена. І праспектаў у нас нямала 
—  і  Незалежнасці,  і  Пераможцаў.  Галоў
нае,  каб  людзі  маглі  сабрацца  законна  і 
пераканацца, як насамрэч многа тых, хто 
за перамены.

“ДОБРА ТАМ, ДЗЕ НАС НЯМА”
Ужо  некалькі  год  запар  па  Першай 

праграме  літоўскага  радыё  круцяць  са
цыяльную  рэкламу  бібліятэк.  Маўляў, 
там  можна  атрымаць  бясплатны  доступ 
да інтэрнэту. Вясёлая такая рэклама: два 
дзядулі гавораць на трасянцы літоўскай 
і  простай  (беларускай)  мовы.  Але  пара
лельна з гэтай рэкламы можна даведац
ца пра сумныя рэчы: што пенсіянерам у 
час  не  плацяць  пенсію,  што  сын  гэтага 
пенсіянера  ўжо  каторы  год  сядзіць  без 
працы, і гэтак далей. Хацелася б удаклад
ніць  у  спадароў  Саннікава,  Статкевіча 
і  іншых  інтэгратараў  у  Еўропу  —  куды 

нас  клічуць?  Як  бы  яны  пракаментавалі 
факты  з  жыцця  былых  постсавецкіх,  ця
пер еўрапейскіх краін? Высокі ўзровень 
беспрацоўя,  масавы  ад’езд  моладзі  за 
мяжу,  расчараванне  людзей  у  палітыцы 
і, як вынік, вельмі нізкі працэнт тых, хто 
прыходзіць галасаваць.

МЫ РАЗАМ… ЛЮБІМ ДРАНІКІ
На  беларускай  “Свабодзе”  (малайцы!) 

ёсць  перадача  пра  здароўе  кандыдатаў 
у  прэзідэнты.  Адказваючы  на  пытанне 
пра  здаровае  харчаванне,  Рыгор  Кас
тусёў прызнаўся, што здароўе здароўем, 
а любіць добра пад’есці прама з патэльні 
гарачых  дранікаў.  А  мне  ўспомнілася,  як 
пару гадоў назад і Лукашэнка хваліўся пе
рад  расійскімі  журналістамі,  што  вельмі 
любіць дранікі з хрумсткай скарыначкай, 
—  у  вас,  маўляў,  такога  няма.  Дык  наво
шта  ўсе  сваркі  і  звадкі,  калі  мы  разам... 
любім дранікі?

НЯПРАВІЛЬНЫ САЦЫЯЛІЗМ
Яшчэ адна з любімых перадач — “Вре

мя  и  мир”  на  рускай  “Свободе”.  26  ліс
тапада  быў  у  гэтай  перадачы  сюжэт  аб 
тым, чаму немагчымы рэформы на Кубе. 
Там  браты  Кастра  заявілі,  што,  маўляў, 
усе беды Кубы ад таго, што 50 гадоў няп
равільны  сацыялізм  будавалі.  Цяпер  ве
даюць,  як  трэба.  І  адным  з  крокаў  будзе 
звальненне  мільёна  дзяржаўных  служ
боўцаў.  Цікава,  спадар  Лукашэнка  праз 
пэўны час прызнаецца, што будаваў няп
равільны сацыялізм  і няправільны саюз? 
У гэтым святле прывабна выглядае прапа
нова спадара Раманчука, які абяцае ства
рыць мільён рабочых месцаў.

ГРАМАДЗЯНІН С.ВІТУШКА

…І МІЛЬЁН ПРАЦОЎНЫХ МЕСЦАЎ

Аказалася, знакаміты Ф.Кастра бу-
даваў  не  той  сацыялізм

Удзел ва Усебеларус-
кім сходзе для дэлегатаў з 
рэгіёнаў вельмі карысны. 
Усё, апроч нуднага шмат-
гадзіннага сядзення ў зале 
Палаца Рэспублікі, цікава 
— і экскурсія па сталіцы, і 
канцэрт зорак эстрады. Але 
галоўнае — карысныя пада-
рункі.

Удзельнікі  папярэдніх  ху
ралаў  атрымлівалі  надурніцу 
“гарызонтаўскія”  тэлевізары. 
Што  прадстаўлена  ў  сёлетнім 
меню падарункаў?

Таямніцу  адкрыў  дэпутат 
Мінгарсавета Юрый Васкрасен
скі. У сваім блогу ён пералічыў 
усе  прадметы  з  падарункавага 
набору і нават выставіў здымак. 
Вось  толькі  без  мікрахвалёўкі. 
«Пакінуў  у  выканкаме,  там  за
раз  зусім  фінансаванне  абрэ
залі, нават на алоўкі не хапае», 
— паскардзіўся дэлегат.

Карэспандэнт  «Нашай 
нівы»  прайшоўся  па  крамах 
і  перапісаў  цэны  на  аналагіч
ныя  тавары,  каб  даведацца, 
у  колькі  абыходзіцца  краіне 
кожны дэлегат хуралу.

Самы  дарагі  падарунак  — 
мікрахвалёўка ад «Гарызонта».

У  фірмовай  краме  завода 
розныя  мадэлі  каштуюць  ад 
207  да  283  тысяч  рублёў.  Па
колькі  дэлегаты  людзі  салід
ныя,  але  разам  з  тым  не  мар
натраўцы,  ацэнім  іх  печку  ў 
сярэднюю  лічбу  —  245  тысяч 
рублёў.

Наступны па цане — парт
фель  ад  «Галантэі».  Натураль
ная  скура,  карычневы  колер. 
Цягне на 172 400 рублёў у ка
талогу  фабрыкі.  Гадзіннік  на 
фотаздымку  дэлегата  больш 

за  ўсё  нагадвае  той,  які  ў  ка
талогу  «Праменя»  каштуе  76 
440 рублёў. Але на падарунак 
яшчэ нанесена гравіроўка! Вя
дома ж, незадарма.

Тым  часам  кошт  набору 
ўжо падбіраецца да паўмільё
на рублёў.

Два фотаальбомы з краяві
дамі роднай краіны. Альбомы, 
калі гэта не турыстычныя бра
шуркі,   каштуюць па 50 тысяч 
рублёў  кожны.  Вядома  ж,  на
бор  ідэалагічнай  літаратуры 
з  пяці  кніжак  можна  назваць 
бясцэнным.  Але  можна  і  пас
прабаваць  яго  ацаніць,  хоць 
знайсці ў кнігарні пяць розных 
кніг  па  беларускай  ідэалогіі 
складана.  35—40  тысяч  руб
лёў — красная цана для іх.

Пераходзім  да  канцыляр

скіх  дробязей.  Камплект,  які 
складаецца з вялікага (фарма
ту А4) і малога (А3) нататнікаў, 
каштуе  каля  40  тысяч  руб
лёў,  арганайзар  з  фірмовай 
сімволікай  —  каля  10  тысяч 
рублёў.  Дзве  ручкі  ў  футара
ле — пёравая і шарыкавая — 
дадаюць  да  агульнага  кошту 
яшчэ  12—15  тысяч  рублёў.  І 
апошняе:  значок. Калі выраб
ляць вялікую партыю значкоў 
у  прыватных  кампаніях  Мін
ска,  за  кожны  трэба  будзе  за
плаціць 2000 рублёў.

Няхітрая  арыфметыка  — 
агулам мы налічылі 700 тысяч 
рублёў, $230 на кожнага дэле
гата. А іх было дзве з паловай 
тысячы… Усяго — $575 тысяч 
бюджэтных грошай.

ЯЎГЕН ВАСІЛЬКОЎ

ПАДАРУНКІ  НА $575 ТЫСЯЧ

У лістападзе ў Берліне 
адбыўся другі Форум 
грамадзянскай супольнас-
ці Усходняга партнёрства, 
актыўны ўдзел у якім 
бяруць беларускія не-
дзяржаўныя арганізацыі. 
“Тут і цяпер” падводзіць 
вынікі першага года пра-
цы новай платформы.

ЗАПУСК ГРАМАДЗЯНСКАЙ 
ПЛАТФОРМЫ

Форум  грамадзянскай  су
польнасці  (ФГС)  Усходняга 
партнёрства  —  ініцыятывы 
Еўразвяза,  якая  мусіць  спры
яць  палітычнаму  і  эканаміч
наму  набліжэнню  да  Еўропы 
шасці  постсавецкіх  рэспублік 
(Азербайджана,  Арменіі,  Бе
ларусі, Грузіі, Малдовы і Украі
ны),  створаны  для  ўмацаван
ня  кантактаў  і  дыялога  паміж 
недзяржаўнымі  арганізацыямі 
(НДА)  і дзяржаўнымі органамі. 
Гэта  свайго  кшталту  грамад
зянскае  вымярэнне  еўрапейс
кай ініцыятывы.

Першае  пасяджэнне  Фо
руму  грамадзянскай  суполь
насці  адбылося  ў  лістападзе 
2009 ў Бруселі. У ім узялі ўдзел 
больш за 200 дэлегатаў, сярод 
якіх  былі  прадстаўнікі  27  не
дзяржаўных і праўладных гра
мадскіх  арганізацый  Беларусі. 
Галоўным  вынікам  форуму 
стала  стварэнне  Каардына
цыйнага  камітэта,  які  курыруе 
функцыянаванне  грамадзян
скай  платформы.  Беларусь  у 
ім  прадстаўлялі  адразу  двое 
—  старшыня  міжнароднага 
кансорцыума  “ЕўраБеларусь" 
Улад  Вялічка  і  лідар  Асамблеі 
НДА  Беларусі  Сяргей  Мац
кевіч,  які  стаў  спікерам  усяго 
форуму.

БЕЛАРУСЫ Ў ЛІДАРАХ
Галоўнае  дасягненне  пер

шага  года  існавання  ФГС  — 
фарміраванне  структур  і  ме
ханізмаў,  якія  дазволяць  весці 
далейшую работу ў межах праг
рамы.  Беларускі  бок  у  гэтым 
працэсе  зарэкамендаваў  сябе 
адным  з  лідараў  сярод  шасці 
краінаўпартнёрак. Гэтак цэлы 
шэраг  беларускіх  праеўра
пейскіх  НДА  (“ЕўраБеларусь”, 
Беларускі  інстытут  стратэгіч
ных  даследаванняў,  “Экадом”, 
Агенцтва  гуманітарных  тэхна
логій,  Фонд  імя  Л.Сапегі  і  інш. 

— усяго каля 100 арганізацый) 
здолелі аб’яднацца ды ствары
ць кааліцыю — Нацыянальную 
платформу Форуму грамадзян
скай  супольнасці  Усходняга 
партнёрства.  Падобным  могу
ць пахваліцца толькі армяне.

Цягам  года  прадстаўнікі 
Нацыянальнай  платформы 
працавалі  над  канкрэтнымі 
змястоўнымі  прапановамі  да 
форуму, якія і былі агучаны на
прыканцы лістапада ў Берліне. 
Гэта “дарожныя мапы” (пакро
кавыя  стратэгіі  дзеянняў)  па 
набліжэнні  Беларусі  да  еўра
пейскіх стандартаў (ад рэформ 
мясцовага самакіравання і сіс
тэмы працоўных дамоў да ста
новішча са СМІ і рэлігіяй).

ФАРМАТ “ДАРОЖНЫХ 
МАП”

Падводзячы  вынікі  бер
лінскага  форуму  і  працы  но
вай  структуры  за  мінулы  год, 
кіраўнік міжнароднага кансор
цыума “ЕўраБеларусь” Улад Вя
лічка  адзначыў,  што  беларус
кай дэлегацыі ўдалося данесці 
да  прадстаўнікоў  еўрапейскіх 
краін і краінпартнёрак Усход
няга партнёрства ідэю «дарож
ных мап» як асноўнага фарма
ту далейшага супрацоўніцтва ў 
рамках праграмы.

“За  два  гады  інтэнсіўнай 
працы  ўдалося  дамагчыся 
прызнання  ролі  і  месца  Фо
руму  грамадзянскай  суполь
насці  ў  праграме  “Ўсходняе 
партнёрства”  як  з  боку  Еўра
пейскай  камісіі,  гэтак  і  еўра
пейскіх краін, чаго, на жаль, па

куль не адбываецца на ўзроўні 
ўрадаў  саміх  краінудзельніц, 
— адзначыў на круглым стале 
ў Мінску Улад Вялічка, якога на 
канферэнцыі  ў  Берліне  абралі 
часовым спікерам форуму і на
цыянальным  каардынатарам 
па Беларусі. Апошнім спікерам 
таксама  быў  беларус  Сяргей 
Мацкевіч.

ПЛАН “Х” УЛАДАЎ
Нагадаем,  што  ад  самага 

запуску грамадзянскага склад
ніка  Усходняга  партнёрства 
ўлетку  2009га  ўлады  Беларусі 
ўсяляк  ігнаравалі  прадстаўні
коў  трэцяга  сектара.  Больш 
за тое, менавіта беларускі бок 
звярнуўся  да  кіраўніцтва  ча
тырох  працоўных  платформ 
Усходняга  партнёртсва  з  пра
пановай закрыць міжурадавыя 
сустрэчы  ў  рамках  праграмы 
для  прадстаўнікоў  НДА.  Як 
вынік,  сёння  грамадства  Бела
русі  не  ведае  аніякіх  дэталяў 
адносна  праектаў,  якія  ўрад 
прапаноўвае  для  рэалізацыі  ў 
межах УП. 

Больш  за  тое,  дзяржава 
не  проста  ігнаруе  апазіцый
ны  трэці  сектар,  але  і  пачала 
рабіць  спробы  раздрабніць 
праеўрапейскую кааліцыю ар
ганізацый,  стварыўшы  ўласны 
“шырмавы” аналаг.

Менавіта так значная частка 
незалежнага  грамадства  рас
цаніла  ініцыятыву  старшыні 
праўлення  ГА  “Цэнтр  “СКАФ” 
і  сябра  Грамадскакансульта
тыўнага  савета  (ГКС)  пры  Ад
міністрацыі  прэзідэнта  Юрыя 

Загумённага стварыць у межах 
праекта  АБСЕ  і  міжнароднай 
праграмы  Civicus  Нацыяналь
ную  платформу  грамадзянс
кай  супольнасці.  Загумённаў 
і  некалькі  іншых  сяброў  ГКС 
прапаноўваюць  “канструктыў
ную” мадэль адносін з уладамі 
(заміж  “ультыматыўнай”,  якую 
праводзяць  праеўрапейскія 
НДА) і гатовы стаць пасрэдніка
мі ў дыялогу. Апаненты абвіна
вачваюць іх у дзеяннях па сцэ
нары ўладаў, якія з дапамогай 
аналагічнай  структуры  хочуць 
адцягнуць увагу грамадскасці і 
найперш міжнароднай суполь
насці  ад  самых  вострых  праб
лем трэцяга сектара.

Сімптаматычна тое, што ак
тывізацыя  праекта  Загумённа
га супала з прапановай кіраўні
ка  Адміністрацыі  Лукашэнкі 
Уладзіміра Макея, які пажадаў, 
каб  падначалены  яму  Грамад
скакансультатыўны савет быў 
прадстаўлены  на  Форуме  гра
мадзянскай супольнасці Усход
няга партнёрства.

ТРЭБА ПЕРААСЭНСАВАЦЬ
Балазе,  спроба  пабудовы 

паралельнай  грамадзянскай 
платформы і адкрыты канфлікт 
двух  бакоў  на  канферэнцыі  ў 
Мінску  на  пачатку  лістапада 
падштурхнуў “праеўрапейцаў” 
задумацца над сваёй пазіцыяй.

Гэтак, на круглым стале, які 
адбыўся ў сталіцы на мінулым 
тыдні,  эксперт  Беларускага 
інстытута  стратэгічных  дасле
даванняў  Дзяніс  Мельянцоў 
заявіў,  што  асноўныя  высілкі 
цяпер павінны быць скіраваны 
на  наладжванне  супрацоўніц
тва  грамадзянскай  супольнас
ці  з  урадам  пры  падтрымцы 
еўрапейскіх структур. 

Улад  Вялічка  прызнаў  не
дастатковасць высілкаў з боку 
трэцяга сектара ў гэтым кірун
ку  ды  адсутнасць  агульнай 
стратэгіі ўзаемадзеяння. Аднак 
яе распрацоўка, на думку часо
вага  спікера  ФГС,  немагчыма 
без  “пашырэння  Нацыяналь
най  платформы  грамадзянс
кай  супольнасці,  пераасэнса
вання яе мэт і задач, прыняцця 
агульнай ідэйнай платформы і 
стратэгіі развіцця”.

Наступны  год  абяцае  быць 
цікавым. 

ВІТАЛЬ РУДЗІЦКІ

ЯК ГРАМАДЗЯНСКАЯ СУПОЛЬНАСЦЬ 
ЗМАГАЕЦЦА З УЛАДАМІ

Трэці сектар выступае за найхутчэйшую еўраінтэграцыю 
нашай краіны

З жыцця рэгіенаў

Пазнаёміцца з кандыдатам у 
Слуцкі  дом  культуры  прыйшлі 
каля ста мясцовых жыхароў — у 
два разы менш, чым на Санніка
ва,  але  больш,  чым  на  Кастусё
ва.  На  “разагрэве”  ў  Раманчука 
працавалі  ягоныя  давераныя 
асобы — старшыня Аб’яднанай 
грамадзянскай партыі Анатоль 
Лябедзька  і  кіраўнік  аналітыч
нага  цэнтра  “Стратэгія”  вядомы 
эканаміст Леанід Заіка.

ПРАВАЯ РУКА ЛЯБЕДЗЬКІ 
Ў ГІПСЕ

Анатоль  Лябедзька  прад
ставіў кандыдата як чалавека, 
які ведае, як лекаваць крызіс, 
паліглота  (ведае  пяць  моў,  на 
чатырох размаўляе без акцэн
ту) і вядомага эканаміста еўра

пейскага ўзроўню.
— Мы робім асноўную стаў

ку на эканоміку, на вырашэнне 
сацыяльных  праблем,  —  ска
заў,  прэзентуючы  праграму 
кандыдата, Лябедзька. — Сён
ня  Беларусі  не  патрэбны  52 
лядовыя  палацы.  Хопіць  па 
адным у кожнай вобласці. Нам 
трэба  будаваць  медыцынскія 
цэнтры. (Дэманструе загіпсава
ную  руку.)  Вось  цэнтр  хірургіі 
кісці ў нас адзін, і людзі па шэс
ць месяцаў стаяць у чарзе, каб 
зрабіць там аперацыю.

“НЯХАЙ РЫГОРАВІЧ  
ПРАДАСЦЬ СВОЙ ДОМ”

Звяртаючыся да мясцовага 
электарату,  Леанід  Заіка  ўзга
даў  сваё  слуцкае  дзяцінства: 
чэргі за батонамі з кукурузнай 
мукі,  паездкі  за  дэфіцытным 
цукрам у Салігорск.

—  Зараз  мы  жывём  лепш, 
чым тады, — падсумаваў Заіка. 
— Але калі вы паедзеце да су
седзяў,  то  ўбачыце,  што  людзі 
там жывуць лепш. Каб правод
зіць  эканамічную  палітыку  ў 
ранейшым  рэжыме,  нам  трэба 
будзе прадаваць прадпрыемст
вы. Няхай Аляксандр Рыгоравіч 
прадасць  свой  дом  ці  хай  Сі

дорскі  сваю  кватэру  прадасць! 
Чаму яны вырашылі прадаваць 
трактарны завод? Калійны кам
бінат? Яны што, іх стваралі? Ці іх 
бацькі там працавалі?

Леанід  Заіка  назваў  Раман
чука  адзіным  сваім  таленаві
тым  вучнем,  які  не  з’ехаў  за 
мяжу.

—  Зараз  на  Беларусі  ме
сячнік  дэмакратыі.  У  вас  ёсць 
выбар:  галасаваць  або  не  19 
снежня.  Я  перакананы,  што 
змена ўлады неабходная. Ніхто 
з  нас  не  лічыць,  што  патрэбна 
рэвалюцыя.  Эканамісты  з  ка
манды  Раманчука  настроены 
на  канструктыўную  працу.  З 
кандыдатаў ён самы падрыхта
ваны.  Хтосьці,  магчыма,  думае, 
што нам патрэбен мужык, які б 
мат  загнуў  ці  кагосьці  паставіў 
на  месца.  Паглядзіце  на  Расію. 
Там  шмат  жулля,  але  кіраўнікі 
краіны  —  людзі  новай  генера
цыі. Яны валодаюць замежнымі 
мовамі, скончылі ўніверсітэты.

ЗАРОБКІ ПРАДАЎЦОЎ  
ПАВЕТРА — НА ДАПАМО-
ГУ ІНВАЛІДАМ

У  чым  сэнс  дзяржаўнай 
ідэалогіі?  Каго  вы  прызначы

це  міністрам  прапаганды?  Як 
будзеце  дапамагаць  інвалі
дам?  Якое  ваша  сямейнае 
становішча?  Што  будзеце  ра
біць  з  занядбанымі  слуцкімі 
прадпрыемствамі?  Ці  праход
зяць  кандыдаты  ў  прэзідэнты 
абследаванне,  якое  выявіла 
б стан  іх псіхічнага  і фізічнага 
здароўя? Якая будучыня чакае 
БРСМ? Пытанні ад выбаршчы
каў сыпаліся адно за адным.

Кандыдат  шчыра  прызнаў
ся,  што  не  ведае,  у  чым  сэнс 
ідэалогіі,  і  ніхто  яго  не  ведае. 
Раманчук  назваў  ідэолагаў 
прадаўцамі  паветра.  Лябедзь
ка яму дапамог: “Толькі ў Салі
горскім  раёне  145  ідэолагаў. 
Гэта вам адказ на пытанне, дзе 
ўзяць грошы на інтэграцыю ін
валідаў у грамадства”. Началь
нік  аддзела  ідэалогіі  Слуцкага 
райвыканкама,  якая  прысутні
чала ў зале, моўчкі праглынула 
адказ на пытанне ад народа.

—  Міністрам  прапаган
ды  Зімоўскага  трэба  было  б 
прызначыць,  —  пажартаваў 
Раманчук.

Наконт  БРСМ  Раманчук 
выказаўся  даволі  стрымана: 
“У прэзідэнта няма паўнамоц
тваў  закрываць  гэтую  аргані
зацыю,  таму  што  грамадзян
ская  супольнасць  і  дзяржава 
павінны  быць  раздзелены. 
Але  грамадская  арганізацыя 
не мае права атрымліваць гро
шы з бюджэту і мець ільготы”.

ТАЦЦЯНА САЛОДКАЯ

Беларуская ўлада праз выступ 
прэзідэнта на так званым Усе-
беларускім сходзе эмацыйна 
заклапаціліся дэмаграфіч-
нымі праблемамі і лёсам 
дзяцей.

Кіраўнік  нашай  краіны 
разважаў  пра  яшчэ  большыя 
перспектывы  ў  справе  павы
шэння  ўвагі  да  дзяцей,  як  да 
рэзерву  беларускай  моцы  і 
працвітання.

Спынімся  і  мы  на  тэме  дэ
маграфіі і тэндэнцый у развіц
ці народанасельніцтва.

Сайт Магілёўскага абласно
га статыстычнага ўпраўлення. 
Прыбыццё/выбыццё  коль
касці  насельніцтва.  Даныя  за 
студзень  —  верасень  2010 
года.

За  гэты  перыяд  у  вобласці 
нарадзілася 8 838 дзяцей (што 
на  5%  менш  у  параўнанні  з 
такім  жа  перыядам  мінулага 
года). Гарады і пасёлкі гарадс
кога тыпу вобласці далі ў гэтай 
колькасці народжаных дзяцей 
6  834  (77,3%  ад  мінулагодніх 
паказчыкаў),  сельская  мясцо
васць  —  2004  народжаных 
(альбо  толькі  22,7%  ад  міну
лай справаздачы).

За гэты ж перыяд у воблас
ці  памёрла  12  770  чалавек.  У 
параўнанні з мінулай справаз
дачай  колькасць  памерлых 
павялічылася на 3 адсоткі і пе
равысіла  колькасць  народжа
ных  за  студзень  —  верасень 

2010  года  на  3932  (альбо  на 
44,5%).  Так  званая  натураль
ная  страта  насельніцтва  па
вялічылася  ў  параўнанні  са 
студзенем  —  вераснем  2009 
года на 840 чалавек (што ў ад
соткавым  параўнанні  складае 
27,2%).

Колькасць памерлых 
перавысіла колькасць 

народжаных за студзень 
— верасень 2010 года на 
3932 (альбо на на 44,5%).

З  агульнай  колькасці  па
мерлых  у  перыяд  са  студзеня 

па  верасень  2974  чалавекі 
(23,3%) прыпадае на асоб пра
цаздольнага ўзросту.

За  справаздачны  перыяд 
у  вобласць  прыбыла  5303 
чалавекі,  а  выбыла  —  7197. 
Баланс  і  тут,  як  гаворыцца, 
адмоўны.

Такім чынам, не даводзіцца 
чакаць  хуткага  выпраўлення 
небяспечнай  дэмаграфічнай 
сітуацыі ў нашай вобласці. Тут, 
як  гаворыцца,  тэндэнцыя,  ад
нак. І яна мацнейшая за радас
ныя  даклады,  што,  як  бачна, 
маюць  на  мэце  бліжэйшыя,  а 
не стратэгічныя мэты і задачы.

СЯМЁН СЕМЯНОВІЧ, 
ВІКТАР ВОЙТ

СУХІЯ ЛІЧБЫ СУПРАЦЬ НЯСПЫННАГА АПТЫМІЗМУ

На сустрэчы са слуцкімі выбаршчыкамі 5 снежня 
Яраслаў Раманчук расказаў аб тым, калі збіраецца 

ажаніцца, якімі гульнямі захапляўся ў дзяцінстве і чаму 
не закрые БРСМ, калі стане прэзідэнтам.

МЕДЫЦЫНСКІЯ ЦЭНТРЫ  
ЗАМЕСТ ЛЯДОВЫХ ПАЛАЦАЎ

Я.Раманчук і імпэт

Заснавальнік ТАА “Тут і цяпер”

Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18

Падпісана ў друк 22:45 9.12.10

Тыраж 299 экзэмпляраў

8 10 370 672 829 35 
Каб аформіць падпіску “Тут і цяпер”  
трэба адправіць смс са сваім адрасам на гэты нумар

падпіска на газету “Тут і цяпер” - БЯСПЛАТНАЯ

Рэчавых  доказаў,  праўда,  гісторык  не 
прыводзіць. Але калі размова ідзе пра такія 
імёны,  як  Сакрат,  Марк  Аўрэлій,  Калумб, 
Леанарда да Вінчы, Скарына, Ньютан, Эйн
штэйн, то тут ужо важны не столькі дэталі 
іх біяграфій, колькі міфалогія, што ахутвае 
гэтых легендарных людзей. Прычым у кож
най нацыі міфалогія, зразумела, свая.

Італьянцы  лічаць,  што  Калумб 
нарадзіўся ў Генуі,  іспанцы — што ў 
Вальядалідзе.  Некаторыя  іспанскія 
гісторыкі мяркуюць, што ён быў ма
ранам  (крыптаяўрэям)  з  вострава 
Мальёрка  —  гэта  значыць,  адным  з 
яўрэяў,  якія  перайшлі  ў  хрысціянс
тва,  а  потым  тайна  вярнуліся  ў  іў
даізм.  Увядзіце  ў  пашуковік  гугла 
словы  “Калумб”  і  “крыптаяўрэй”,  і 
знойдзеце безліч спасылак.

Падчас  паездкі  ў  ЗША  савецкі 
паэт  Уладзімір  Маякоўскі  напісаў 
верш “Хрыстафор Каломб”:

Вижу, как сейчас, 
объедки да бутылки... 
В портишке, 
известном 
лишь кабачком, 
Коломб Христофор 
и другие забулдыги 
сидят, 
нахлобучив 
шляпу. “Один Сион! 
Любой португалишка 
даст тебе фору!” 
Вконец извели Христофора — 
и он покрыл 
дисканточком 
щелканье пробок 

(задели 
в еврее 
больную струну): 
“Что вы лезете: 
Европа да Европа! 
Возьму 
и открою другую 
страну”. 
Гэта,  канечне,  пралетарскі  прыміты

візм.  Там  паэт  напрыканцы  дадае,  што 
Амерыку трэба было б закрыць і пераад
крыць наноў, каб ачысціць ад бруду імпе
рыялізму.

Між  тым,  у  кожнай  эпохі  ёсць,  безу
моўна,  свая  аўра.  Скарына  і  Калумб  жылі 

прыкладна ў адзін час: Калумб — у 1415—
1506 гг., Скарына — у 1490—1551. То бок 
хоць  аднойчы  цягам  жыцця  іх  шляхі  маглі 
перасекчыся. Пад уплывам карціны, нама
ляванай Маякоўскім, можна ўявіць сабе  іх 
дзенебудзь  у  гарах  у  таверне  пад  назвай 
“Мутнае  вока”.  “Здароў,  Франак!  —  гры
міць  сіплым  пракураным  голасам  Калумб. 
Ён  толькі  вярнуўся  з  першай  экспедыцыі 
на Кубу і запасаецца правізіяй і рознымі ін
тэнданцкімі рэчамі ў Цэнтральнай Еўропе. 
— Як у цябе справы? Травяную гарбату пад
біраеш для турыстаў у цэнтры Прагі? Ці ўсё 
ж кнігавадывецтвам займаешся?”

“Вітаю”,  —  сціпла  адказвае  юны  Ска
рына. — Ведаеш, на жыццё, сапраўды, не 
хапае. Крызіс у Чэхіі: крона абясцэнілася, 
а  выданне  Бібліі  хоць  справа  і  духапат
рэбная, аднак, даходаў, на жаль, не пры
носіць. Ды яшчэ на нашай роднай мове... 
Хрыстафор, ты ж ведаеш...”.

“Так, ведаю, — засмучаецца Калумб. — 
А я спадзяваўся, што пры выпадку завязу 
ў Амерыку Біблію на беларускай — на бу
дучуню, як духоўны капітал для беларус
кіх  эмігрантаў.  Відаць,  не  надышоў  яшчэ 

час.  Давядзецца  зноў  везці  розныя 
пацеркі,  абменьваць  іх  на  бананы, 
цыгары, ром, бульбу. Яна там салод
кая,  халера,  давядзецца  гнаць  з  яе 
спірытус.  Сала  дзе  б  здабыць  бела
рускага, смачнага, а то ад ангельскай 
саланіны пякотка. А што там чуваць у 
нас у ВКЛ? Сто гадоў не быў”.

“Ды што, — перасмыкнуўся Фран
цішак. — Усё ў нейкія гульні гуляюць, 
у  электаральную  дэмакратыю,  склі
калі  вось  турнір  рыцарскі  —  перад 
пенсіянеркай  спаборнічаюць  за  яе 
руку  і  сэрца.  А  рыцараў  насамрэч 
даўно няма”. 

“Ну, у нас тут, пры Мадрыдскім два
ры,  норавы  не  самыя  лепшыя.  –  пра

цягвае размову Калумб. – Нядаўна розныя 
памочнікі ды прыдворныя міністры давод
зілі мне, што не можа быць нічога прасцей, 
чым адкрыць новую зямлю. Прасцей? “А вы 
пастаўце яйка на стол, каб яно не ўпала”, — 
сказаў. Ніхто не змог. Тады я крыху разбіў 
яйка з аднаго канца  і паставіў. Кажу:  “Роз
ніца паміж намі ў тым, спадарства, што вы 
маглі б гэта зрабіць, а я зрабіў”. Дык мяне ў 
антыдзяржаўных  інтрыгах  абвінавацілі  і  ў 
падрыве птушкагадоўлі ў Іспаніі.

“Мне тут нядаўна далі кніжку пачытаць 
аднаго  дужа  моднага  паэта  з  Францыі  — 
Настрадамуса,  –  працягвае  размову  Ска
рына.  –  Дык  ён  там  у  сваіх  катрэнах  такі 
жах  напрадказваў  пра  будучыню,  у  тым 
ліку  пра  нашу  Беларусь.  Піша,  што  праз 
пяцьсот гадоў сапраўды зладзіць цар там
тэйшы Аляксандр Першы рыцарскі турнір 
з  удзелам  дзевяцярых  чалавек.  І  ўсіх,  як 
аднаго,  паб’е.  Толькі  яму  стрэмка  ў  вока 
патрапіць, і ніхто з лекараў гэтую стрэмку 
дастаць  не  зможа.  Таму  вока  ў  цара  рас
пухне да памераў, большых за галаву, і ста
не яго цяжка на розныя саміты запрашаць, 
бо  праблемна  будзе  памясціцца  разам  з 
чалавекам з такой агромністай галавой”. 

МАКСІМ ПЕШКА

КАЛУМБАВА ЯЙКА
Нядаўна “Наша Ніва” апублікавала нататку, з якой вынікае, што першаадкрывальнік Аме-
рыкі Хрыстафор Калумб быў беларусам. Аўтар нататкі спасылаецца на кнігу партугальскага 
гісторыка Мануэла дэ Сільва Роза, які сцвярджае, што Калумб паходзіў з Вялікага Княства 
Літоўскага — яго бацька быў Уладзіслаў ІІІ, а дзед — вялікі князь Ягайла.

Не выключана, што сусветна вядомы 
Х.Калумб быў па нацыяльнасці… беларусам


